
RESUMO

Ainda que inspirado poeta, Avelino Diaz (1894-1971) continta a ser un completo descofiecido na literatura do pais
para o que escribiu. Os seus libros, publicados en edicion do propio autor en Bos Aires, non coileceron unha segunda
edicion e, tanto as stias colaboracions xornalisticas coma os centos de poemas espallados pola variada prensa da colec-
tividade galegoportefia, non foron nunca rastrexados e compilados de maneira sistematica. No ambito académico, unha
monografia (Freire Freire 2002), que contén unha escolma de cen poemas precedidos dunha introducion biografica, €
a unica excepcion a este estado de indiferenza. Esta contribucion propon unha lectura en termos de identidade da vida
e obra poética de Avelino Diaz servindose a modo de guia do concepto operacional de “identificacion” formulado por
LePage e Tabouret-Keller (1985).

RESUMEN

Aunque inspirado poeta, Avelino Diaz (1894-1971) sigue siendo un completo desconocido en la literatura del pais
para el que escribio. Sus libros, publicados en edicion del propio autor en Buenos Aires, nunca tuvieron una segunda
edicion y, tanto sus colaboraciones periodisticas como los cientos de poemas publicados en la variada prensa de la
colectividad gallegoportefia, jamas fueron rastreados ni compilados de manera sistematica. En el plano académico,
una monografia (Freire Freire 2002), consistente en una seleccion de cien poemas precedidos de una presentacion
biografica, es la unica excepcion a este estado de indiferencia. Esta contribucion se propone llevar a cabo una lectura
en términos de identidad de la vida y obra poética de Avelino Diaz sirviéndose para ello del concepto operativo de
“identificacion” apuntado por LePage y Tabouret-Keller (1985).

PALABRAS CLAVE: Poesia gallega, Buenos Aires, identidad, emigracion, biografia.

ABSTRACT

Even though Avelino Diaz (1894-1971) was an inspired poet, he remains a complete stranger to the literature of the
country he wrote for. His books, self-published in Buenos Aires, haven’t been re-edited and neither his journalistic
articles nor his hundreds of poems have been systematically compiled. In the academic sphere, a biography (Freire
Freire, 2002) is the only exception to this state of indifference. This contribution proposes a reading of his life and
poetic works in terms of identity by using LePage and Tabouret Keller (1985) concept of “identification”

1. INTRODUCION

Comprenderme, comprendernos, compren-
der o mundo que nos rodea...

Estamos interesados en saber quen somos.
Lemos, escoitamos, pensamos, rastrexamos
0 noso pasado e o dos outros, e de ai as pre-
guntas que nos asaltan non sé sobre a historia
que construimos senén sobre os fins que nos
moveron, sobre as posibilidades que nos abre,
sobre os proxectos que nos propofiemos levar
a cabo e sobre o seu sentido...

As posibilidades de chegar a compren-
der o existente estan sempre limitadas polas
circunstancias do aqui e agora en que inves-
tigamos. Isto ¢ certo da biografia que preten-
demos recuperar neste traballo, e do concepto
de “identidade” que abordamos aqui a través
da lectura dunha obra poética creada 6 longo
de varias décadas.

Debo recoiiecer que no rescate dun legado
esquecido, hai tanto de desexo de proxectar
a historia cara 6s demais e cara 6 futuro co-
mo de indagacion obxectiva nos residuos dun
pasado cada vez menos recente. E un vago
sentimento de que o traballo encerra en si algo
da transcendencia que buscamos para as no-
sas vidas, de que pode ser ttil e valioso para
axudarnos a entender a nosa humanidade. En
calquera caso, asumimos, na lifia fenomenolo-
xica do apuntado por Martinez-Romero Gan-
dos (2005, 2012), que os humanos, as persoas,
somos produtos da nosa especifica temporali-
dade, e que estamos destinados a producir en
cada tempo e lugar unha resposta “singular,
Unica e irrepetible”.

Por que os versos de Avelino Diaz (AD)
como obxecto de estudo ou reflexion? A res-
posta simple é por descubrir alguén cunha
sensibilidade e unha obra poética que merece
ser dada a cofiecer. Pero, coma todo, a esco-
lla foi froito de bastantes mais casualidades
necesarias. Como investigadores somos libres

para abordar os temas que nos interesen nas
nosas carreiras académicas. No 2003, os poe-
mas de AD chegaronme como agasallo da
autora en forma de libro (Freire Freire 2002),
mais as mifias preocupacions estaban daquela
noutros lugares (no ambito da publicidade e
da comunicacion social) e terian que pasar ou-
tros dez anos ata que fun convidado a dar unha
conferencia sobre a poesia dun xornal local
que estudara e editara previamente (Fernandez
Salgado 2007). En termos cronoldxicos, a vida
e obra de AD procede dun pasado ainda non
moi distante para a mifia xeracion. Seria coma
o tempo dos meus avoés: nace en 1897 ¢ falece
en 1971. Queda moi pouca xente viva que o
cofiecese en persoa pero haina, e buscalos e
entrevistalos formou parte da preparacion para
este primeiro ensaio'. Finalmente, ¢ claro para
min que de non estar familiarizado co &mbito
dos estudos culturais ¢ probable que non xun-
tase a forza e ousadia precisa para acometer
este traballo de exploracion e rescate.

A segunda parte do titulo esixe unha pe-
quena digresion teorica. Que imos entender
por identidade? Ou, posto nos termos que in-
troducimos no titulo, a que nos referiremos
neste traballo cando falemos de “identidade™?
Adiantaremos, simplemente por claridade ex-
positiva, que dada a multidimensionalidade
do concepto, a nosa idea foi a de investigar o
discurso identitario dende unha posicion cons-
trutivista radical (Vygotsky 1962, Glasersfeld
1995). Isto é, non tanto dende o esencialismo
en aparencia implicito no substantivo identi-
dade (“o estado ou feito de seguir sendo o mes-
mo”) coma no da construcion existencial que
se expresa a través do verbo identificar(se).
A identidade apareceria cando nos identifica-
mos cos outros. Identificar implica recofiecer,
verificar ou adoptar unha parte da identidade
de algo ou de alguén. E algo que se pode “fa-
cer” (ou “tornar, converter en algo”) e de ai
o sufixo -ificar. No ambito da sociolingliistica
foron Robert B. LePage e A. Tabourett-Keller,

! Agradezo a David Alvarez Carballido e Antén Santamarina; a José Martinez-Romero Gandos e Pilar
Jeremias; e a Xosé Neira Vilas o tempo co que nos agasallaron a min ¢ a mifia muller, Carlota Eiros, este

veran.

no seu Acts of Identity, os que falaron das
seguintes catro restricions 0s nosos actos de
identidade, isto €, 6 que aspiramos a ser:

Our ability to get into focus with those with
whom we wish to identify, however, is constrai-
ned (...). We can only behave according to the
behavioural patterns of groups we find it desira-
ble to identify with to the extent that:

We can identify the groups

We have both adequate access to the groups
and ability to analyse their behavioural patterns

The motivation to join the groups is suffi-
ciently powerful, and is either reinforced or re-
versed by feedback from the groups

We have the ability to modify our beha-
viour. (LePage e Tabourett-Keller 1985: 182;
Fernandez Salgado 1994: 27-46)

Nos intercambios lingiiisticos, os falan-
tes adoptan as linguas que cren que mellor
caracterizan os roles sociais que procuran e
que, nalgin momento das suas experiencias
lingliisticas previas, estiveron 6 seu alcan-
ce. Esa identificacion motivada, maiormen-
te consciente, acaba formando parte da nosa
identidade social.

No que segue revisamos os versos ¢ datos
biograficos de AD coa intencion de desvelar
algunhas das parcelas da sua identidade. Para
organizar o relato creamos catro seccions rela-
cionadas coas restricions apuntadas: (i) iden-
tificacion de grupos, (ii) acceso e analise de
comportamentos, (iii) motivacion e reforzo ou
rexeitamento e (iv) habilidade para cambiar.

2. IDENTIFICACION / IDENTIFICAN-
DO GRUPOS

O individuo relaciénase co seu contorno
e con outros individuos. Nesas relacions pro-
ducese o que se cofiece como “identidade”;
somos recofiecibles porque se supon que te-
mos algo que non tefien outros, algo que nos
“identifica”. E, non obstante, o paradoxo da

identidade é que necesita da alteridade, dos
outros, para a sua existencia. Identificacion
significa facerse igual a outros: o individuo
necesita facerse coma outros para poder ser
recofiecido.

De quen fala AD nos seus poemas? Para
quen fala? Con que ou con quen se identifica?
A quen podemos identificar nos seus versos e
rimas? Avelino fala de si mesmo, moitas veces,
e 4s veces case para si mesmo, diso non hai du-
bida; pero falando do que entende como mais
seu, fala dos outros, dos que quere como seus.

A stia voz ¢ unha voz persoal, recofiecible,
facilmente identificable. En canto o lemos
con algo de vagar, é evidente que, ademais da
lingua na que fala, ten o seu peculiar ritmo e
acento, que deberiamos rebuscar, primeiro de
nada, nas coplas, romances e poesia popular.
O seu ¢ un exercicio de memoria. Lémbra-
se dos seus, pretende ser fiel 0s seus, e estes
constituen os grupos dos que se sente perten-
cer. As dedicatorias son sintomaticas disto que
acabamos de dicir: Flor de retama, o primeiro,
dedicao 4 sua nai, a sia muller e 60s seus fillos.
Pallaregas, o ultimo en vida, 4 caste [galega]
da que provén, a clase [traballadora] a que per-
tence, e, “en suma”, dinos, 6 seu pobo [galego
e traballador].

O primeiro poema do primeiro libro pode
servirnos para describir o ton, a melodia e o uso
da rima dunha parte importante da sta lirica, a
mais intimista e familiar, a poesia en galego e
castelan que levaba publicando en revistas den-
de habia década e media®. O poema en cuestion
leva por titulo “Proa”. Proa, como se sabe, ¢ a
parte dianteira da embarcacion, a que marca a
direccion, a que corta as augas do mar poético
que deberia cruzar. Di asi (Diaz 1947a: 5):

Un decir suave y un susurro manso
con algo de simple caricia y arrullo,
como el arroyito que va sin descanso
brindando al paisaje su leve murmullo.

2 Nunca se apresurou en publicar. En varias ocasions na década dos vinte e trinta, a prensa anunciou que
tifia varios libros en preparacion. Flor da xesta anunciouse en Céltiga, Lonxania no Galicia, mais ningiin

deles viu a luz.

A voz do poeta, suave e mansa coma o
murmurio dun regatifio, integrandose na rui-
dosa paisaxe lingiiistica e literaria do Bos Ai-
res da posguerra mundial. Con s6 mencionar,
como contraste, o “mar doce” do inmenso Rio
da Prata, que seria o referente xeografico re-
al mais proximo, a humilde e tranquilizadora
imaxe a que o poeta acode confirelle 6 cuarteto
de presentacion unha insoélita grandeza lirica.

Todos probablemente concordamos en que
as decisions e as escollas lingiiisticas son a
chave da poesia e do estilo. Avelino Diaz pu-
blicou este libro, Flor de Retama, en castelan
en maio de 1943, e dous meses despois, De-
bezos, en galego. Cos datos que achega Freire
Freire (2002: 51-52) pddese facer un célculo
aproximado das linguas das que se serviu pa-
ra confeccionar a sta poesia. A obra en gale-
go abrangueria, grosso modo, 653 poemas. O
total de poemas en castelan ascenderia a uns
515 poemas. Ainda que os datos deban revi-
sarse, parece ser que o noso Avelino foi un
poeta prolifico abondo, autor dunha obra ori-
xinal bilingiie importante, e, polo que se sabe,
tradutor ocasional para o galego, portugués e
italiano. E interesante comprobar que, como
o propio AD confesa nun Inquérito de 1936
editado por Acufa Trabazo e Alonso Monte-
ro (2008), empezase escribindo “versitos” en
castelan, pero que unha vez convencido de que
debia facelo en galego acabase por asumir de
maneira decidida a sta lingua materna como
lingua literaria.

O que ¢ significativo respecto da identifi-
cacion dos grupos no caso da lirica en galego
de Avelino ¢é que “os galegos”, dos que se tor-
na nunha especie de bardo emulando a tradi-
cion céltica e o rol de Pondal, aparecen como
destinatarios privilexiados e protagonistas de
moitos dos seus poemas mais combativos e
inspirados. Casar cunha mocifia vasconava-
rra, cando so tifia 24 anos, e establecer, den-
de enton, vinculos familiares permanentes en
espafiol (sabemos por testemufios relatados
que sempre falaba nesta lingua coa sua mu-
ller), non modificou, senén mais ben o contra-
rio, exacerbou a stia actitude nacionalista de
defensa da lingua e de todo canto atinxise 6
pobo do que se sentia parte. A participacion
na organizacion das moi activas sociedades

galegas do momento, co contacto solidario e
permanente establecido con outros activistas e
intelectuais da colectividade galega, explica a
suia concienciacion galeguista e progresista no
melting pot que era Bos Aires.

3.ACCESO OS GRUPOS

Ter acceso 0s grupos nos que un se quere
recofiecer e capacidade para analizar os seus
comportamentos son dous dos requisitos que
LePage e Tabouret-Keller listan na segunda
restricion da stia teoria de construcion da iden-
tidade.

A idea é que un individuo pode chegar a
ser alguén (i.e. ter identidade) se estd en-
tre o grupo do que pretende formar parte e ¢
quen de ver os comportamentos do grupo e
reproducilos coa sta impronta. Exemplifica-
do de maneira vulgar, alguén que queira ser
rapeiro debe andar entre a xente adecuada e
aprender dela. Nas sociedades receptivas de
inmigrantes, o emigrante forma cos que estan
nas mesmas condicidéns un grupo claramente
diferenciado mentres a integracién na cultura
dominante non sexa efectiva. Os emigrantes
galegos constituian o subgrupo mais marca-
do dentro da emigracion espafiola & Arxenti-
na (sobre un 55%), de maneira que os propios
espafiois eran cofiecidos metonimicamente
como “gallegos”. A incorporacién 6 vigoroso
movemento societario da colectividade gale-
ga dos anos vinte e trinta comeza para AD en
1924, cando funda con varios paisanos, a So-
ciedad del Ayuntamiento de Meira.

Dende entdn ata practicamente a stia morte,
cando ¢ enterrado no panteon social do Centro
Gallego, a sua traxectoria vital estara marca-
da por esa idiosincratica socializacion que fa-
cilitaban as mais de 300 sociedades galegas,
moitas delas localistas, que, dende 1921 con-
seguiran agruparse nunha especie de supraor-
ganizacion que aglutinaba un bo niimero delas
baixo o nome de Federacion de Sociedades
Gallegas. Martinez-Romero Gandos (2005) na
presentacion da sua tese doutoral recordanos
as palabras de Ferrarotti (1970) sobre a inte-
riorizacion da cultura:

Lo universal y lo singular no solamente se
oponen sino que se re-asumen en un pProceso
dialéctico en constante movimiento. Este es el

lugar de la temporalidad, alli donde el ser hu-
mano vive dramaticamente su tiempo. (...) El
ser humano recibe una cultura, la aprehende, la
interioriza para después producir una sintesis
particular, su original movimiento historico, su
especial modo de respuesta. (1970: 7)

Todos recibimos unha lingua e unha cultu-
ra, primeiro do grupo mais proximo, a familia;
logo da comunidade local en que vivimos, e
finalmente da socializacion diversa e multifor-
me & que nos conducen os camifios da vida. A
poesia de AD pode ser explicada nestes ter-
mos. Xa dixemos que Avelino Diaz lle dedica-
ra & familia o seu primeiro libro. O segundo,
Devezos, porta estoutra dedicatoria reveladora
do grupo co que se identifica ¢ do valor para
el mais prezado, a liberdade: “A todos os gale-
gos que en Galicia, e fora dela, loitan pola sua
liberdade”.

O sintomatico aqui son as duas Galicias.
Avelino Diaz non era un exiliado cando mar-
chara case de aventura co seu tio en 1910 con
12 anos, nin cando abandona Galicia defini-
tivamente en 1920 con 22. Para 1936, cando
comezan a chegar os primeiros exiliados da
guerra, o emigrado Avelino, concienciado na
década anterior de xornalismo amateur, é xa
un comprometido activista, involucrado na
causa galeguista e republicana. Quen participa
nos Comités de Axuda a Republica, dirixe o
Galicia, axuda a refundar 4 Nosa Terra e se
incorpora a Irmandade Galega, deixaba de ser
para o réxime franquista un inxenuo emigrante
¢ pasaba a ser considerado inimigo declarado.
A volta a Espafa, para AD, comezara a ser
mais unha quimera de poeta ca unha posibili-
dade real. En Debezos, comeza a expresar ese
futuro imposible neste fermoso “Zéjel” (Diaz
1947b: 9-10):

De Galicia, namorado
topareime ben pagado,
se nela son enterrado.

Pra tal sorte recadar
a Galicia lle hei cantar
con verbas de namorar.

Se hai algtn trasfondo na obra de AD ese
¢ o da emigracion e os seus efectos e impli-
cacions. “Emigrar”, explica Martinez-Romero
Gandos (2005: 13), “¢ a paradoxal apetencia
do home por afastarse daquilo que de seguida
ha de recofiecer como terriblemente necesario:
a terra, cuxa distancia lle vai facer morrer de
morrifa, de soidade, de nostalxia, de sauda-
de”. No galego e mais no espafiol, “exiliarse”
refire non a intransitividade de emigrar, “un
emigra”, senon a aparente reflexividade dunha
escolla condicionada: “un exiliase (a si mes-
mo)”, un parece que decide ausentarse, pero
faino obviamente compelido polas autorida-
des do pais do que debe fuxir so pena de arris-
car a vida ou a liberdade. A liberdade ¢ aqui a
nocién central que separa os emigrantes for-
zados a emigrar dos anos anteriores 4 guerra,
obrigados pola economia, pero en teoria libres
para tentaren o retorno cando o desexasen,
dos emigrados por mor das ideas que profe-
san que ven definitivamente coutada a volta &
casa mentres durase a ditadura. Avelino Diaz,
“hombre de conciencia clara y altos ideales, de
conducta insobornable y modesto quehacer”,
como o describe Neira Vilas (1963), preferira
ser consecuente coa sua escolla de oposicion 6
franquismo e nunca voltara. A stia ¢ a vez unha
historia de emigracion e (auto)exilio. Ora can-
tando a tristeza da separacion e da ruptura de
algo dificilmente suturable; ora experimentan-
do a morrifia a través do recordo da paisaxe e
dos costumes (ambos vividos unha vez e agora
s6 na memoria); ora sentindo a sefardade das
persoas e cousas mais queridas, tornada as ve-
ces en dolorosa angustia existencial; ou subli-
mando o desexo de retornar ainda que s6 sexa
na fantasia do voo de gaivotas e andorifias, a
sua poesia ¢ de filiacion migrante®.

3 A parte da producion poética mais politizada e mais combativa que nos legou s6 se pode entender no
contexto do contacto e relacions cos grupos galeguistas e republicanos de Bos Aires, que se reforzan coa
chegada de Castelao, e en funcion da sta implicacion en moitos dos proxectos emprendidos nas décadas
dos corenta e cincuenta polas elites intelectuais da colectividade. Non ¢ dificil comprobar a sua identifica-
cion con Castelao, a quen dedicou non menos de 35 poemas (Freire 1999).

“Soma esvaida”, poema escrito antes de
1936, é unha das 14 composicions que el es-
colle como representativas da sua lirica no seu
envio a Filgueira Valverde (Acufia Trabazo e
Alonso Montero 2008) e que insire na seccion
“Intimas” de Debezos (Diaz 1947b: 80-81).
A imaxe de que bota man AD nesta ocasion
¢ a do emigrante que se perde no mundo, a
do viaxeiro cuxa figura se esvae no horizonte.
Esta é unha das moitas poesias en que se nos
describe o estado animico do eu/el poético. E
4 vez etopea e prosopopea, pois nela esboza
a sta liflaxe poética, reivindicandose como
“poeta do sentimento”, equiparando os seus
versos cos da vella escola, e igualandoos 6s da
lirica mais sentimental que a tradicion roman-
tica representaba (Diaz 1947b: 80):

Poeta do sentimento,
com-os poetas de antano;
iba detras da ilusion,

por vieiros iflorados

A distancia que o poeta emocional adopta
escribindo sobre si en terceira persoa resulta
cando menos chocante & vista do dito, pero
enténdese perfectamente cando se constata
que ¢ do extravio e do desacougo existencial
que calquera ser humano pode sentir do que
nos fala o poema. Como viaxeiros, ou como
emigrantes, recorrendo camiflos & procura dos
nosos particulares El Dorado, calquera de nos
pode identificarse co suxeito poético. Perse-
guindo “a ilusion”, as “ilusiéns”, ansioso por
ir sempre mais ald (“famento de lonxanias™),
pisando camifios cofiecidos ou intransitados, a
voz poética acabara por recofiecer que non hai
posibilidade de volver atras e que é o destino
final do viaxeiro tornarse “sombra esvaida”,
como se predica no titulo. E mais, se os cami-
fios polos que un escolle transitar son “vieiros
iflorados” (expresion repetida tres veces 6 lon-
go do poema), o consolo da presenza ou da
compaiiia humanas sera imposible. Nin seque-
ra habera alguén con quen cruzarse que poida
doerse do viaxeiro (Diaz 1947b: 81):

Fuxiron d-€é1 os ensonos
como fatos de paxaros

i-as surrisas nos seus beizos
esmorecidas ficaron.
Branquearon seus cabelos
coa neve dos desenganos;
deixaron de ser brilantes

os seus ollos azuados...

A alegoria da vida en tanto que camifo,
omnipresente en toda a literatura occidental,
facilmente rastrexable na hispanica (dende
Manrique a Machado, que inspiran outros poe-
mas seus), aparece desenvolvida aqui no con-
texto existencial do cantor que, como persoa
adulta, ve naufragar as expectativas —posible-
mente fantasias— de conseguir algo ou chegar
a algures. Hai moitos poemas en AD nos que
0S personaxes aparecen en movemento pero ¢
sO0 neste, se lembramos ben, no que o poeta
emigrante se recoflece a si mesmo decepcio-
nado e perdido*. Co paso dos anos, ilusions,
fantasias e sofios comezan a esfarelarse. As
promesas da emigracion esborrallanse. Pou-
co importa que un tentase cabalgar cara a un
pais ignorado ou que tentase percorrer vieiros
ainda mais ignorados, que experimentase “o
misticismo das auroras” ou deprendese “os re-
70s sagros”, pois € o paso inexorable e o poder
corrosivo do tempo o que acaba devolvendo
o emigrado & forma orixinaria do emigrante,
a da “sombra esvaida”, a sombra que desapa-
rece sen deixar rastro. E a imaxe que se evoca
nun dos poemas de Pallaregas titulado xusta-
mente asi, “Emigrantes”, nos que os describe
saindo as agachadas, como sombras de som-
bras (Diaz 1963: 73-74):

Ibanse como somas

polo camifio adiante

cos embrullos 6 lombo,

como somas que fuxen de si mesmas,
arrastre, lixadas polo amente,
deixando somas horfas nos seus vales

“Soma esvaida” fala de desilusion. Quen
nunca pareceu estar interesado polo “éxito”, si

4 En “Lusco-fusco”, por exemplo, preséntasenos o eu poético camifio do encontro da amada. En “Amo-
ranza” e “Galbana”, invitandoa a que non fuxa e se vaia con el para o agro ou a descansar.

experimenta, paradoxalmente, algo tan huma-
no coma o fracaso ou o desengano. Cando es-
cribe o poema, Avelino parece atravesar unha
certa crise existencial, pero sabiase, como
poeta, acompafiado no sentimento que preten-
dia expresar. Reconécese continuador dunha
tradicion, dunha xenealoxia poética coa que
se identificaba espiritualmente, e de aqui que
na primeira e na derradeira estrofa abrace “os
poetas de antano”. Sabese deles e arroupado
por eles, e non mostra reparos en desmarcarse
tanto dos modernos e da sta poesia de clixés
(non hai “belidas fadas”, nin “pazos encanta-
dos”, nin “doidas princesas” modernistas) co-
mo, indirectamente, dos que se mostran alleos
o sufrimento e ¢ sentimento. A proba de que se
embarca coa tradicion e coas suas inquedanzas
testemufiao a construcion dos versos en que
recrea a inxenuidade das ilusions primeiras
(Diaz 1947b: 9), onde afloran reminiscencias
do cofiecido poema de Curros de 1885: “Do
mar pola orela/ mireina pasar/ na frente unha
estrela/ no bico un cantar/ (...)/ Ai dos que le-
van na frente unha estrela/ ai dos que levan no
bico un cantar”:

Levaba anceios na ialma,
na fronte, sonos dourados,
nos beizos, ledas sorrisas,
no peito, amores calados

i en meiguice de luceiros
os ollos engaiolados.

Sexa polos seus gustos eclécticos ou pola
diversidade de temas e estilos que aborda, AD
ensaia na sua obra poética as lifias diverxentes
das tres vertentes da nosa literatura decimono-
nica con resultados notables —nel ecoan Ro-
salia e a sta saudade, Curros e o seu espirito
civico, e o Pondal épico tinguidos da sta pe-
culiar sensibilidade cara 6 social e 6 cosmico.
E asi mesmo probable que o contacto con
poetas arxentinos e iberoamericanos, cuxas

voces dende esta banda do Atlantico son mais
dificiles de discernir, o inspirasen nalgunhas
composicions. Podemos arriscar, por exem-
plo, unha hipdtese en relacion cun dos poemas
publicados en Debezos. Se na composicion
anterior parecia mofarse da imaxineria mo-
dernista, non parece, pola contra, descartable
a inspiracion de Rubén Dario para un poe-
ma coma “Prego”, composto antes de 1936.
Na “Letania de Nuestro Sefior Don Quijote”,
Rubén Dario evoca a figura heroica e triste do
Quixote e “roga’™; en “Prego”, Avelino Diaz
invoca “con fonda tristura” a Deus e “prega”
(1947b: 96-97):

Rey de los hidalgos, sefior de los tristes,
que de fuerza alientas y de ensuefios vistes
(..)

iRuega por nosotros, hambrientos de vida,
con el alma a tientas, con la fe perdida,
llenos de congojas y faltos de sol,

(..)

iRuega por nosotros, que necesitamos

las mégicas rosas, los sublimes ramos

(.)

Deus, que estas no ceio,

vefio aqui a pregarche

polos que se foron

e nunca volveron

polos que inda viven a que xa choraron

(..)
Polos que viviron en longo tormento
e hoxe estan calados

()

Non ¢é obxecto deste artigo disertar sobre
0s mecanismos psicoloxicos que conducen a
analoxias conceptuais e similitudes formais
entre artistas aparentemente distantes. O que
si sabemos € que os poetas se senten atraidos
por outros poetas. Rubén Dario e Avelino Diaz

5 O poeta nicaraguano publica Cantos de vida y esperanza en Madrid en 1905. Nel incltese “Letania
de Nuestro Sefior Don Quijote” (pp. 461-464), o poema aqui a colacion. Diez de Revenga (2005: 713)
comenta deste poema: “el Quijote homenajeado por Rubén es singular, y se ajusta, como hemos de ver,
muy bien a su espiritu en aquellos primeros afios del siglo XX, su forma de pensar e incluso su ideologia
al revelarse en sus estrofas una evidente critica social y ética frente a lo establecido, frente a la ficcion de

los homenajes, frente a los engafios”.

coinciden no idealismo e na sta paixon polo
elevado e polo grave, mais poderia tratarse
igualmente do eco dun eco poético. Xerardo
Alvarez Limeses, con quen Avelino compar-
tia vea poética e afinidades tematicas e emo-
cionais, acababa de publicar o seu tnico libro
de poesia Antre dous séculos, con prologo de
Castelao, en 1934, no que incluira o poema
de titulo “Orazén™. Quen pode arriscarse a
postular influencias coas limitadas evidencias
que temos? Rezar, orar, pregar, rogar... son tan
universais coma a mesma poesia. A base ana-
forica do “Ora pro nobis” (“Roga por nés”) e
o ton propio da “ladaifia”, coas sias enumera-
cions e repeticions, formaban parte da cultu-
ra dunha sociedade marcadamente relixiosa e
practicante como era a galega de principios do
século XX.

4. MOTIVACION / MOTIVO / PULO /
IMPETO / ESTIMULO

Ter motivacidns para querer unirse a un
grupo constitlie o terceiro factor nos proce-
sos de identificacion descritos polo profe-
sor LePage (LePage e Tabouret-Keller 1985;
Fernandez Salgado 1994). Nesta seccion estu-
danse as motivacions que impeleron a Avelino
Diaz a escribir da maneira en que o fixo e os
estimulos que animaron a sua poesia.

Cando regresa a Galicia en 1916, a voca-
cion de AD parece ser a de mestre. Pode ta-
mén ser que o traballo de ensinante obedeza
igualmente a algo lexitimo: sobrevivir. A sta
formacion fora autodidacta. Non se sabe que
tentara publicar poesia antes de 1924. No In-
quérito xa mencionado confesa que comezou
a escribir de rapaz (“Empecei, de rapaz, a es-
quirbir “versitos” en castelan”, di AD), ¢ a se-
guir aclara: “Epocas da propia obra: Do 1924
hastra hoxe. (...) O pubricado: Unhas cen com-
posicions. illadamente en revistas e periodicos
galegos” (Acuna Trabazo e Alonso Montero,
2008).

Parece claro que dende novo a poesia exer-
ce nel algln atractivo, mais ata os 27 anos non
semella que sentise a urxencia de verse publi-
cado. Se botamos unha ollada a sua biografia
e, en concreto, 0 seu pasado de neno orfo de
pai, € posible apuntar un escenario que anima-
se a sua natural inclinacion para a poesia. En
1916 déixase de publicar o xornal agrarista de
maior arraigo na comarca, El Agricultor, de
cuxa redaccion formaba parte o pai que nunca
o recofiecera como fillo lexitimo, Manuel Ma-
ria Garcia Castro. Garcia Castro era o poeta
oficial da revista mensual que se levaba pu-
blicando dende 1907. En 1910, con 12 anos,
cando marcha cun parente seu a Bos Aires, 0
adolescente sabia da sona local e das veleida-
des poéticas do seu pai que estudara en Mon-
dofiedo —pero que non o estuda a el.

Como queira que isto fose, unha explicacion
“psicanalitica” como a esbozada —de querer
emular o pai para gafiar o seu recofiecemen-
to— diria mais ben pouco da stia perseveranza
e sobre todo da diferenza abismal entre os
versos festivos e as veces reivindicativos de
Garcia Castro e a sensibilidade lirica netamen-
te diferente de Avelino Diaz. A maneira en que
se estimularon as suas potencialidades haberia
que buscalas no novo ambiente da emigracion,
na apertura de miras que ela supuxo, nas expe-
riencias coa sociedade local que axuda a fun-
dar e que o acaba adoptando e promocionando
como “o poeta de Meira”, apelativo co que
sera cofiecido entre a colectividade galega. Da
sua sociedade local ha de acabar dando o salto
a Federacion de Sociedades, & practica regu-
lar do xornalismo, as reunioéns e tertulias con
escritores arxentinos e galegos que o incitan a
publicar nas suas revistas, e a oficiar de poeta
en eventos e ocasions do mais variado.

Hai ademais en AD o elemento autdctono
e popular co que se identifica por extraccion
social e por unha inquebrantable vontade de
fidelidade as suas orixes. Certo que a poesia de
AD non é, en esencia, costumista e folclorica

6 A suposta fonte de Alvarez Limeses para a stia pregaria foi destacada por Carballo Calero (1985: 498-

499) na sua breve resefia do escritor pontevedrés.

—ainda que ten poemas nos que cultiva esta
faceta, que nunca abandonou— pero a asimi-
lacion dos ritmos, métricas e formas popula-
res durante a infancia parece estar patente na
especial cadencia meldédica e musical que ca-
racteriza os seus versos. A sincera adhesion 6
pobo, a quen invoca e exhorta en moitos dos
seus poemas de rebeldia, verase correspondida
polo aprecio da propia comunidade galega de
Bos Aires que o agasallaria en varias ocasions.
O pobo de Galicia e o anhelo da sta liberacion
foi sen dubida o maior estimulo para a sua
poesia patridtica e de reivindicacion politica.

Que motivacidns levan a un poeta a iden-
tificarse cun grupo? Por que cantar un pobo
aldraxado e alienado que non acaba de ter con-
ciencia de si, a unha raza obxecto de desdén e
burlas forzada a emigrar por deprivacion eco-
némica, a un pais que agora soporta, ademais
da sempiterna miseria e explotacion, a vio-
lencia e represion fascista, a tristes emigran-
tes que deixan as suas aldeas e se enfrontan
4 morrina lonxe da terra, a simples labregos,
campesifias, pallaregas e pastoras que sobre-
viven de milagre, a menifios pobres, inxenuos
e indefensos, a gaiteiros asasinados...? Enun-
ciados asi os temas da pregunta a modo de
catalogo de desgrazas colectivas, un poderia
pensar que se trata dunha lectura anacronica
dun poeta co que o critico se pode conceder
certas licenzas. Hai outros Avelinos, mais este
destaca pola sua relevancia.

Cando se poidan ler os seus versos, os lec-
tores poderan experimentar se a stia ¢ unha
impostura literaria ou se senten real a solida-
riedade que manifesta cos indefensos ou ma-
goados pola vida e cos que sofren inxustizas;
poderan decidir se a tenrura case inxenua pola
mais sinxela planta ou paxarifio € sincera, ou
se ¢ verdadeira a empatia coa mais triste das
mulleres a quen 0 mozo acaba de deixar para
probar sorte da outra banda do mar. Como
persoa de moral integra que se forxara a si

mesma a través do traballo, por conciencia-
cion e identificacion coas clases mais humil-
des’, por amor propio e amor 6s seus, Avelino
Diaz esta suficientemente arroupado e motiva-
do para abordar a alienacion e o desarraigo co-
mo materias poéticas, para buscar as raices da
identidade no tempo e lugar que estima mais
auténticos e, ademais, para o facer na lingua
humillada que el reclama no pasado ser de reis
e de sabios e 4 que, no presente, lle recofiece
mellor sorte no Brasil e Portugal. Unha boa
parte do seu legado ten a impronta ben inten-
cionada da poesia civil e de redencion escrita
para un pobo que sente escravizado, para es-
pertalo, animalo e instalo a que se libere.

A xente entende hoxe que a deprivacion
econdmica € causa de inxustizas sociais. Non
hai tanta xente que comprenda outra depriva-
cion & que unha boa parte da humanidade se
ve sometida: a deprivacion da lingua. A de-
privacion de poder usar a lingua propia for-
ma parte desa indefension mais xeral e ¢ unha
experiencia que todos os pobos colonizados
e todos os inmigrantes cofiecen ben: a lingua
que nun lugar ou nun momento valia de repen-
te deixa de valer. O Avelino de Debezos que
escolma o que acha mellor do que fixera era
absolutamente consciente do descubrimento
da importancia da lingua propia. Nese intre,
os galegos de Bos Aires claman ante a ONU,
fronte 4 Espafia de Franco, contra a represion
que se exerce sobre o galego. O amor pola lin-
gua nai ¢ evidente en moitos poemas do seu
primeiro libro en galego, Debezos. AD sabe
que todas as linguas serven para o mesmo,
para ir 6 encontro dos seus falantes, e para
compartir con eles a sta maxia e beleza. En
“Cousas do Ceio”, o menifio galego que morre
e chega 6 ceo deixa abraiado 6 mesmo Deus
0 lles aprender 0s anxos o seu “falar meigo”.
En “Cantares” (1947b: 47-48), asoma o Aveli-
no moralista: a doce linguaxe ¢ un imperativo
moral dos bos galegos: é de bos fillos, falala;
mais...

7 En termos econémicos, a sta experiencia é a de milleiros de traballadores na emigracion que conseguen vivir dun
salario e soster a sua familia. El mesmo confesa no poema “Destino” de Flor de retama (1947a: 7): “Mi suerte nada
tuvo de mala ni de buena:/ no me mostro risuefio semblante la fortuna/ ni fue, tal vez, del todo severa su condena”.

Galego que se esqueceu
de falar na nosa lengua
que fuxa lonxe de nés
ou que volva deprendela.

Apaixonado bardo da nacion e lingua gale-
gas, home integro e de principios firmes, ga-
leguista e republicano, Avelino ¢, na didspora
arxentina, o poeta da patria, o poeta da libera-
cion nacional e popular en lifia cos escritores
dos movementos de liberacion que xurdiran
nos paises en vias de descolonizacion fina-
lizada a II Guerra Mundial. Alguns dos seus
poemas escritos nestes anos son, visiblemente,
os ultimos poemas de combate e de incitacion
4 loita armada contra Franco. Na Arxentina e
en México, os exiliados republicanos espera-
ban que americanos e britanicos acabasen con
Franco, o ultimo dos baluartes do fascismo
en Europa. A actitude combativa dos poemas
destes anos xustificase nese contexto posbéli-
co mundial.

5. CAPACIDADE / APTITUDE / HABI-
LIDADE / TALENTO

Da actitude para a aptitude. O cuarto tipo
de restricions 0s nosos actos de identidade,
segundo LePage e Tabouret Keller (1985)
ten que ver coas habilidades que somos quen
de despregar para modificar a nosa forma de
comportarnos. Quen podemos ser depende das
nosas capacidades e dos nosos talentos.

Visto dende a vantaxe que nos da a nosa
perspectiva temporal, en 1947, con xusto 50
anos, AD encontrase no cumio das stias po-
tencialidades creativas. E capaz de autoeditar
dous libros e a comunidade para a que tanto le-
vaba traballado homenaxéao en duas ocasions
(Freire Freire 2002: 43-49). A Agrupacion
de Artistas Galegos faino en novembro; a Ir-
mandade Galega, o equivalente 6 Partido Ga-
leguista no exilio, fai o propio en decembro.
Neste segundo evento participaran Manuel
Puente, Rey Baltar e o propio Castelao, que
eloxia AD e a sua obra con sentidas palabras 6

final do acto. Son as fotos mais reproducidas
da stia persoa. Os 35 poemas que lle adicou a
Castelao dende o seu pasamento en 1950 dan
fe do mutuo recofiecemento e aprecio.

E en Debezos, onde probablemente a iden-
tidade social, en forma de rebeldia ante a
inxustiza, e o talento natural do poeta se amo-
san 0 lector de maneira mais nidia. A pesar do
animo tranquilo e sereno en que todas as sem-
blanzas contemporaneas concordan, so se te-
fien que ler as poesias en que o autor expresa a
sua posicion social e politica para descubrir o
seu caracter enérxico, decidido e inequivoca-
mente comprometido coas ideas que defende.
Na cuestion do Inquérito de 1936 que envia
a Filgueira referida 6s criterios que deben
rexer a escolma planeada polo Seminario de
Estudos Galegos, Avelino, cunha mentalidade
aberta e respectuosa por todas as tendencias
poéticas do momento, suxire aceptar nela todo
tipo de orientacidns pero non ten inconvenien-
te en destacar o grupo de poetas cos que se
sente mais identificado:

Deben fegurar na antoloxia todos os poetas
cuia obra seia de algun porveito pra Galicia,
calquera seia a sua ourentacion, politica, social,
relixiosa etc; abonda pra elo que seian galegos
de alma e corazon. Se eu tivese o honor de figu-
rar na antoloxia, quixera ser situado perto dos
poetas mais rebeldes. (Acufia Trabazo e Alonso
Montero, 2008)

Os poemas de rebeldia, de denuncia, de
exhortaciéon 4 mobilizacion, de loita contra
a opresion e de homenaxe 6s martires cons-
titien a parte mais notoria da primeira parte
de Debezos rubricada baixo o nome de “Terra
a nosa”. Os titulos, “Rebélate”, “Erguete, po-
bo”, “A loita”, “Invocacidén”, “Sete casas” ou
“Carral” falan dun AD rexo, comprometido, e
identificado coa sorte do seu pobo, coa sua li-
berdade e coa sta lingua. “Rebélate” (1947b:
19-21) é un dos poemas representativos desta
tendencia que nel bascula entre a insurxencia e
o0 acento intimo 6 que nunca renuncia®:

8 E curioso que este poema, que Lopez Garcia (2014) localizou no Galicia do 22 de marzo do 1936,
fose escrito xusto uns dias despois de que lle escribise a Filgueira (con data de 17 de marzo de 1936) re-

clamandose proximo dos “poetas rebeldes”.

iPobo meu...!

Non te pofias a chorar
agora, nin te laiar

dos males qu-estas sufrindo.
O laiarse é cobardia;
érguete con valentia.

Cando se quer adiantar

e dos nemigos trunfar

hai que ter xesto varil

e loitar, pois quen se deixa
vencer sen loita, e se queixa
a mais de cobarde, € vil.

Escoita, meu pobo, escoita:
somentes na recia loita
se fan esforzados peitos.

Quen era este Avelino que rima “escoita”
con “loita”, reflexion e accion, durante case
catro décadas a 5000 km de Galicia? Neira Vi-
las, que o cofieceu en vida, deixouno dito na
cronica que Nora Longhini (2008: 51) recu-
perou para nds da maneira mais clara e sinté-
tica posible: “Un bo poeta”. E, como se ainda
quixese intensificar a apreciacion, engadiu:
“un excelente versificador”. Dise que o talento
¢ o don que nos vén dado, pero sendo como
¢ un potencial debera, se fixermos caso das
duas parabolas do novo testamento’, ser usado
e desenvolvido. Na unica historia literaria en
que se menciona o nome de Avelino Diaz, na
de Méndez Ferrin (1984: 58), ponse de relevo
o seguinte: “autor de pezas de gran rigor ex-
presivo”, de xeito que ademais da expresivi-
dade, do seu talento expresivo, Ferrin destaca
a rigorosidade, o rigor emparentado coa preci-
sion, coa exactitude, coa correccion, coa fiel e
coidada representacion que so se adquire a tra-
vés da practica dunha conduta estrita. Nalgun
momento, Avelino decidiu vivir poeticamente
e escolleu, con humildade, o camifio da poesia
(Freire Freire 2002):

Son, a mais d-asalariado,
periodista d-aficion,
poeta por vocacion

sin ser por eso nomeado.

° Mateo 25.14-30, Lucas 19.12-28.

Se, tras revisar os seus poemas, houbese
que engadir algo definitorio do seu talento li-
terario, sen dubida o trazo que haberia que sa-
lientar da stia poética é o seu romanticismo, a
voz do humilde, solitario ¢ independente “eu”
poético dende a que fai rimar os seus versos.
A sua poesia, a partes iguais convencional e
persoal, segue a sta senda autobiografica, ve-
ladamente as veces, pero case sempre imbuida
de elementos narrativos e memoristicos. Neles
sentimos aquilo polo que agoniza —o desarrai-
g0 e separacion das orixes e o estrafiamento do
pasado, “apatriadaalma” en verbas do seu ado-
rado Heinrich Heine— e participamos do que
mais anhela —dos seus desexos (a liberacion
da patria fisica), ilusions (o retorno a ela), fan-
tasias (voar, viaxar...), devezos, ansias, azos...
Desprazandose do persoal para o social, a sua
¢ unha comunicacion pasional que vai dos
sentidos 0s sentimentos ¢ do amor devoto po-
lo popular 6 compromiso co politico. A alma
de Avelino ¢ romantica e sonadora: sofia coa
rebelion da terra, e imaxina improbabilida-
des coma regresar 6 seu “recanto nativo”. O
seu primeiro libro é Debezos, e no seu ultimo
libro, Pallaregas, o poema de igual titulo “De-
bezos” (1947b: 64-65) comeza con estas duas
estrofas:

iAl, quen andorifa fose
e quen puidese deixar
os cofiecidos espazos
pra poder ir esculcar
debezidos hourizontes
n-alglin pais estelar!
Ter diante novos camifios
e non podel-os andar;
ver como se vai o rio
correndo de car-6 mar
e deixalo que se vaia
sin podel-o acompanar.

Na poesia de Avelino, como en xeral na li-
teratura do exilio e da emigracion, o tema do
retorno, da volta ansiada, € motivo recorrente.
Posto que facelo fisicamente ¢ imposible, o
poeta pode polo menos sublimar literariamente

o desexo de voltar ou de moverse libremente.
O soneto “Volveré” ¢ o segundo poema do
seu primeiro libro Flor de retama. “Destino”,
o terceiro. Se examinamos a secuencia desta
apertura poética, a ordenacion parece signifi-
cativa: “Proa” (direccion) - “Volveré” (anhelo)
- “Destino” (fin, proposito, pero tamén “fado,
sino”): “Volveré” (1947a: 6) reza asi:

Volveré por el camino

por donde fui siendo mozo
con este leve retozo

de mi vivir vespertino.

E o final anhelado que nunca chegou a fa-
cerse realidade.

6. CONCLUSIONS

Versos rimados en galego en Bos Aires.
Que ¢ o que motiva a un poeta? Que estrafia
teimosia mantén a lealdade de catro décadas
facendo poesia romantica e existencial? Que ¢
0 que move unha persoa a traballar de prole-
tario para manter a familia e a manterse escri-
bindo tenazmente para un futuro incoégnito que
a ninguén se revela?

Dende 1939 ata mediados de 1960, Bos
Aires foi a capital da cultura galega. Estes
son os anos de maior produtividade poética e
periodistica de Avelino Diaz. En 1947, cando
se publica Debezos, a capital arxentina anda-
ba polos cinco millons. Deles, medio millon
eran de ascendencia galega. Para a maior par-
te deles, Bos Aires fora o primeiro contacto
cunha urbe moderna e cosmopolita. Avelino
arriba a Bos Aires en 1910 a primeira vez, e
en 1922 a segunda e definitiva. Castelao chega
dende Nova York en xullo de 1940. Ningin
dos dous volveria con vida a Galicia. Caste-
lao encontra en Montevideo e en Bos Aires
unha Galicia non vencida que o agarda con
respecto e esperanza. Esa Galicia era o froito
do traballo de galeguistas coma Avelino Diaz.

Libros, emisions radiofonicas, grupos e esco-
las de teatro, grupos corais e de baile, xornais,
organizacions societarias, politicas e xuvenis,
activismo. En 1950 para pesar dos galegos da
diaspora e de Avelino, en particular, morre
Castelao. Seis anos despois celébrase o evento
singular do I Congreso da Emigracion, do que
Avelino Diaz serd secretario. Blanco Amor
publica 4 Esmorga en 1959. Neira Vilas, as
Memorias dun neno labrego en 1961. Pallare-
gas publicase en 1963. Suarez Picallo, o indu-
tor de que o noso Avelino escribise en galego,
morre en 1964. Avelino, en 1971. Os 11 poe-
mas a Castelao, péstumos, aparecen en 1975.

Esta contribucion pretendeu indagar na
comprension e posibilidades de apertura da
stia poesia. O mais particular do noso caso ¢é
o feito de que se trata dun poeta “desapare-
cido” para a literatura galega e dunha poesia
materialmente “ilocalizable”. Un poeta “de-
saparecido” no sentido de perdido para os lec-
tores galegos durante anos, e “ilocalizable” no
sentido de inaccesible por tratarse dun autor
¢ dunha poesia que nunca conseguiron arribar
a esta beira do Atlantico. A poesia de Avelino
Diaz foi lida, recitada, cantada, musicada, es-
coitada, conecida e apreciada polos galegos de
Bos Aires durante as diias décadas que acaba-
mos de sumarizar, pero ignorada no pais 6 que
cantaba, porque a liberdade deste e das suas
xentes fora aniquilada.

Na analise da identidade que se propuxo 6
comezo destas paxinas faciase fincapé na iden-
tificacion do “outro” como parte indispensable
do proceso de construcion de calquera identi-
dade. O “outro”, aquel que non € “un mesmo”,
“0 que non son eu”, “o que ainda non somos
nos”, o descoiiecido, foi nesta contribucién o
propio Avelino Diaz. Foi o proposito destas
paxinas elaborar algunhas das ideas que con-
triblan & interesarnos pola sia obra ¢ a facer
que ese “outro” sexa algo mais “noso”.

